
I12 WESTERBORK (NL)
O westborkiko tábori Hollandijate ando 1939-dikno bers kergyija, szar menekültengero tábori odole
osztrákike taj nyimcike biboldóvenge, ako andar o Trito Birodalmo menekülinnahi. Pal’ odá kana o
Nyimciko ando 1940-dikne berseszkero májusi zór peszke lija peder i Hollandija, o westborkiko aszavo
tábori úja, akija le hollandike biboldóven, romen taj szinten liginye, maj akasz kísíb
Auschwitz-Birkenauvoszte, Sobibóroszte taj te áver lágerende. Ando 1944-dikne berseszkero májusi
578 „karavánlakóven“ csukingye téle taj liginye Westerborkoszte. Vizsgálingye len taj maskar lende 245
dzsénen, pal kaszte o but náci odá gondolinnahi, hogy „cigánnya“ hi, liginye ando lágeri
Auschwitz-Birkenauvoszte. Csak 31 dzséne dzsivgye le túl.

� Dschantschan tumen
... hogy 64 romane taj szintike raben
mentingya odá, hogy svájciko vagy olasziko
paszporto sztya len?
... hogy 200 manusen mukje szabadon mist’
odá, mer na dikje len romenge vagy szintenge,
csak „utazóvenge“?

� Tumari buti
Szo gondolinen, szoszke linye ávreszar odole
manusen, akasz olasziko vagy svájciko
paszporto sztya? Szo gondolinen, szoszke
mukje szabadon o but náci ole „utazóven“, de
le romen taj le szinten liginye ando lágeri?

� Uso kipo
Kípo pali „főucca“ ando westerborkiko tábori,
aszo ando 1942-dikno bers jek parancsnoko
keragya jekhe biboldóvike raboha, saj ovel
hogy pale parancsnokike épületoszkero
leguppeder ríszo.

Szo sztya le európavike romenca taj szintenca telo holokauszto www.romasintigenocide.eu

